Монгол Улсын Их Хурлын  2012 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 04 дүгээр сарын 25-ны өдөр /Лхагва гариг/-ийн хуралдаан 10 цаг 55  минутад Төрийн ордны “В” танхимд эхлэв.

Улсын Их Хурлын гишүүн Д.Тэрбишдагва ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 21 гишүүнээс 13  гишүүн ирж,  61,9  хувийн ирцтэй байв. Үүнд:
Чөлөөтэй: Д.Балдан-Очир, Г.Батхүү, Б.Бат-Эрдэнэ, Г.Баярсайхан, Ц.Цэнгэл, Ж.Энхбаяр
Өвчтэй: Б.Батбаяр
Тасалсан: Х.Наранхүү
Нэг. Хөрс хамгаалах, цөлжилтөөс сэргийлэх тухай, Хог хаягдлын тухай, Ойн тухай хуулийн шинэчилсэн найруулгын төслүүд /Анхны хэлэлцүүлэг/ 

 
Хэлэлцэж буй асуудалтай холбогдуулан Байгаль орчин, аялал жуулчлалын, сайдын туслах Ц.Шийрэвдамба, мөн яамны Тогтвортой хөгжил, стратегийн төлөвлөлтийн газрын дарга Ц.Банзрагч,   Хуулийн хэлтсийн дарга А.Сайнбаяр, ахлах мэргэжилтэн Т.Төмөртулга, Г.Эрдэнэбаясгалан, мэргэжилтэн Р.Дэжид, Ойн газрын дарга М.Тунгалаг,  Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Я.Хишигт,  Л.Батмөнх,  Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав.


Хуулийн төслүүдийг анхны хэлэлцүүлэгт бэлтгэсэн талаар Улсын Их Хурлын гишүүн, ажлын хэсгийн ахлагч Л.Гансүх танилцуулга хийв.


Хог хаягдлын  тухай хуулийн төслийн талаарх ажлын хэсгээс гаргасан саналын томъёоллоор санал хураалт явуулав.

Д.Тэрбишдагва: 1. Улсын Их Хурлын гишүүн Б.Бат-Эрдэнэ, Г.Баярсайхан, Д.Балдан-Очир, Д.Батбаяр, Х.Баделхан,Д.Ганхуяг, Л.Гансүх, Н.Ганбямба, Х.Наранхүү, А.Тлейхан нарын гаргасан, Төслийн 5 дугаар зүйлийн 5.1.3 дахь заалтыг дор дурдснаар өөрчлөн найруулах;


5.1.3.Хог хаягдлын үйлчилгээний хураамжийг тооцох аргачлалыг тогтоох;

5.1.4.Хог хаягдлыг нормативыг батлах гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан 
0

Бүгд 

11

Гишүүдийн олонхийн саналаар дэмжигдлээ.

2. Улсын Их Хурлын гишүүн Б.Бат-Эрдэнэ, Г.Баярсайхан, Д.Балдан-Очир, Д.Батбаяр, Х.Баделхан,Д.Ганхуяг, Л.Гансүх, Н.Ганбямба, Х.Наранхүү, А.Тлейхан нарын гаргасан, Төслийн 7 дугаар зүйлийн 7.1.2 дахь заалтын “норматив” гэснийг “төлбөрийн хэмжээг” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан 
0

Бүгд 

11

Гишүүдийн олонхийн саналаар дэмжигдлээ.

3. Улсын Их Хурлын гишүүн Э.Бат-Үүлийн гаргасан, Төслийн 22 дугаар зүйлийг дор дурдснаар өөрчлөн найруулах;


22 дугаар зүйл.Хог хаягдлын үйлчилгээний хураамж

22.1.Иргэн, аж ахуйн нэгж, байгууллага хог хаягдлын үйлчилгээний хураамж төлнө.

22.2.Хог хаягдлын үйлчилгээний хураамжийг сум, дүүргийн төсөвт төвлөрүүлнэ.

22.3.Энэ хуулийн 22.2-т заасан төвлөрсөн хөрөнгийг дараах зориулалтаар зарцуулна:


22.3.1.хог хаягдал цуглуулах, тээвэрлэх, устгах


22.3.2.хог хаягдлыг бууруулах үйл ажиллагааг дэмжих


22.3.3.энэ хуулийн 23 дугаар зүйлд заасан урамшуулал


22.3.4.мэдээлэл, сургалт, сурталчилгаа

22.3.Энэ хуулийн 22.4-т заасан хөрөнгийг төлөвлөх, хянах, гүйцэтгэлийн тайлан, мэдээ гаргах ажиллагааг төсвийн тухай хуульд заасны дагуу хэрэгжүүлнэ гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан 
0

Бүгд 

11

Гишүүдийн олонхийн саналаар дэмжигдлээ.

Татварын ерөнхий хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан саналын томъёоллоор санал хураалт явуулав. 

1 дүгээр зүйл.Татварын ерөнхий хуулийн 7 дугаар зүйлд дор дурдсан агуулгатай 7.4.17 дахь заалт нэмсүгэй.



“7.4.17.Хог хаягдлын үйлчилгээний хураамж;”

2 дугаар зүйл:Татварын ерөнхий хуулийн 8 дугаар зүйлд дор дурдсан агуулгатай 8.7 дахь хэсэг нэмсүгэй.

“8.7.сум, дүүргийн иргэдийн Төлөөлөгчдийн Хурал энэ хуулийн 7.4.17-д заасан татварын хувь, хэмжээг тогтооно.”

3 дугаар зүйл:Татварын ерөнхий хуулийн 8 дугаар зүйлийн 8.1 дэх хэсгийн “аймаг, нийслэлийн” гэснийг “аймаг, нийслэл, сум дүүргийн” гэж өөрчилсүгэй.


4 дүгээр зүйл.Энэ хууль Хог хаягдлын тухай хууль хүчин төгөлдөр болсон өдрөөс эхлэн дагаж мөрдөнө гэсэн хуулийн төслийг дэмжиж байгаа гишүүд гараа өргөнө үү.

Зөвшөөрсөн
10
Татгалзсан 
1
Бүгд 

11

Гишүүдийн олонхийн саналаар дэмжигдлээ.


Төсвийн тухай хуульд нэмэлт оруулах тухай
1 дүгээр зүйл.Төсвийн тухай хуулийн 23 дугаар зүйлд дор дурдсан агуулгатай 23.8.12 дахь заалт нэмсүгэй.


“23.8.12.Хог хаягдлын үйлчилгээний хураамж.”


2 дугаар зүйл.Энэ хууль Хог хаягдлын тухай хууль хүчин төгөлдөр болсон өдрөөс эхлэн дагаж мөрдөнө гэсэн хуулийн төслийг дэмжиж байгаа гишүүд гараа өргөнө үү.
Зөвшөөрсөн
11

Татгалзсан 
0

Бүгд 

11

Гишүүдийн олонхийн саналаар дэмжигдлээ.

Ойн тухай хууль /Шинэчилсэн найруулга/-ийн төслийн талаар ажлын хэсгээс гаргасан саналын томъёоллоор санал хураалт явуулав. 

Нэг.Зарчмын шинжтэй саналууд:

1.Төслийн 3.1.15 дахь хэсгийг дор дурдсанаар өөрчлөн найруулах:


“3.1.15.”ойн санд үзүүлэх хортой нөлөөлөл” гэж аж ахуйн болон үйлдвэрлэлийн үйл ажиллагааны явцад ойн санг бүрдүүлэгч хүчин зүйлийн даац чадавхид хохирол учруулсан, түүнчлэн ойн төлөв байдлыг бохирдуулж, доройтуулсан бүхий л сөрөг үйлдлийг” гэсэн саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан 
0

Бүгд 

11

Гишүүдийн олонхийн саналаар дэмжигдлээ.
2.Төслийн 10 дугаар зүйлийн гарчгийн “хэрэгцээний газрын ой, түүний дэглэм” гэснийг “хэрэгцээний газрын ойд явуулах ойн аж ахуйн арга хэмжээ” гэж, төслийн 10.1 дэх заалтын “Улсын тусгай хэрэгцээний ой, түүний дэглэмийг” гэснийг “улсын тусгай хэрэгцээний газрын ойд явуулах ойн аж ахуйн арга хэмжээг” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн
11

Татгалзсан 
0

Бүгд 

11

Гишүүдийн олонхийн саналаар дэмжигдлээ.

3.Байнгын хорооны 2012 оны 4 дүгээр сарын 18-ний өдөр агуулгын хувьд дэмжин зарчмаар санал хураагдсан 12.2 дахь хэсгийг дор дурдсанаар өөрчлөн найруулах:

 “12.2.Засгийн газар нь ойгоос мод бэлтгэх, ойн зам барих, уур амьсгалын өөрчлөлтөд дасан зохицох тарьц суулгац үйлдвэрлэх  үржүүлэх асуудлыг хариуцах чиг үүрэг бүхий төрийн өмчит хуулийн этгээд байгуулж болно” гэсэн саналыг дэмжиж байгаа гишүүд гараа өргөнө үү.
Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

4.Төслийн 17.2.6 дахь заалтын “түдгэлзүүлэх” гэсний дараа “зогсоох” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

5.Төслийн 20.1.4 дэх заалтын “сум, дүүргийн эрх бүхий албан тушаалтан болон ойн сангийн тодорхой хэсгийг  гэрээгээр  эзэмшигчдэд гаргаж зөвшилцсөний үндсэн дээр” гэснийг “энэ хуулийн 34.1-д заасны дагуу сум, сум дундын ойн анги /байхгүй бол сум, дүүргийн эрх бүхий албан тушаалтан/-д гаргаж” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

6.Байнгын хорооны 2012 оны 4 дүгээр сарын 18-ний өдрийн хуралдаанаар санал хураагдсан 35 дугаар зүйлийн 35.1.1, 35.1.2, 35.1.3 дахь заалтыг дор дурдсанаар өөрчлөн найруулах  

35.1.1.ойн төлөв байдалд сайжрахад сөргөөр нөлөөлж байгаа мод, бутыг огтлох ашиглах замаар  ой ургах тааламжтай орчинг бүрдүүлэхэд чиглэсэн арчилгааны;
35.1.2.түймэр, хөнөөлт шавж, өвчинд нэрвэгдэж хатсан, цаашид ургах чадваргүй болсон ойн модыг огтлох замаар ойг цэвэрлэж, түүнийг ашиглах, цэвэрлэх, байгалийн аясаар сэргэн ургах нөхцлийг бүрдүүлж, ойг эрүүлжүүлэхэд чиглэгдсэн цэвэрлэгээний;
35.1.3.бүтээгдэхүүний гарц өндөртэй, болц нас гүйцсэн модыг огтлох замаар үр ашигтай модон түүхий эдийг бэлтгэхэд чиглэсэн үйлдвэрлэлийн ашиглалтын гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

7.Төслийн 37.2, 38.3  дахь хэсгийг нэгтгэн дор дурдсанаар өөрчлөн найруулах:


“38.2.Энэ хуулийн 38.1-д заасан төлбөр,  хураамж болон хууль бусаар бэлтгэж хураалгасан мод, модон материал, ойн дагалт баялгийг борлуулсны орлого, нөхөн төлбөрийг хуулиар зохицуулна хуульд заасны дагуу төсөвт оруулна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

8.Төслийн 37.3, 38.4 дахь хэсгийг нэгтгэн дор дурдсанаар өөрчлөн найруулах:


38.3.Энэ хуулийн 38.1-д заасан төлбөр, хураамжийн хэмжээг тогтоох, чөлөөлөх, хөнгөлөх асуудлыг холбогдох хуулиар зохицуулна гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

9.Төслийн дор дурдсан агуулгатай 37.7 дахь хэсгийг дор дурдсанаар өөрчлөн найруулах:

“37.7.Иргэн, нөхөрлөл, аж ахуйн нэгж, байгууллагын өөрийн хөрөнгөөр бойжуулсан чанартай тарьц, суулгац тарьсан мод, бут, сөөг, таримал ойг  зохих журмын дагуу төрөөс худалдан авах буюу бусад хэлбэрээр урамшуулна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

10.Төслийн 38.1 дэх хэсгийг дор дурдсанаар өөрчлөн найруулах:


“38.1.Ойн баялгийн нөөц ашигласны төлбөрт ойгоос хэрэглээний мод, түлээ бэлтгэж ашигласны, ойн дагалт нөөц ашигласны төлбөр, түүнчлэн хураамжид ойн мэргэжлийн байгууллагын эрх олгосны, ойн дагалт нөөцийг ашиглах эрхийн бичиг олгосны, бэлтгэсэн мод модон материалд гарал үүслийн гэрчилгээ олгосны хураамж тус тус хамаарна гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

11.Төслийн 38 дугаар зүйлд дор дурдсан агуулгатай 38.4 дэх хэсгийг нэмэх:

38.4.Ойн баялгийг ашиглах эрхийн бичиг, гарал үүслийн гэрчилгээ болон ойн мэргэжлийн байгууллагын эрхийн гэрчилгээний үнийг Байгаль хамгаалах санд төлнө гэсэн саналыг дэмжиж байгаа гишүүд гараа өргөнө үү.

Зөвшөөрсөн
9
Татгалзсан 
2
Бүгд 

11

Гишүүдийн олонхийн саналаар дэмжигдлээ.

          12.Төслийн 38.2, 38.5, 40.1 дэх хэсгийг нэгтгэн дор дурдсанаар өөрчлөн найруулах:


“40.1.Иргэн, нөхөрлөл, аж ахуйн нэгж, байгууллага дараах үйл ажиллагаа явуулснаас ойн сан, түүний нөөцөд хохирол учруулсан бол учирсан шууд хохирлыг нөхөн төлнө:
40.1.1.хориглосон үйл ажиллагаа явуулсан;

40.1.2.хууль бусаар мод бэлтгэсэн;
40.1.3.зөвшөөрөлгүйгээр ойн дагалт баялаг түүсэн, бэлтгэсэн;
40.1.4. ойн санд хортой нөлөөлөл үзүүлсэн; 

40.1.5.үйлдвэрлэл, үйлчилгээ эрхлэх, ашигт малтмал олборлох зэрэг үйл ажиллагаа явуулахдаа ойг устгасан;
40.1.6. хууль бус бусад үйл ажиллагаа явуулсан гэсэн саналыг дэмжиж байгаа гишүүд гараа өргөнө үү.

Зөвшөөрсөн
11
Татгалзсан 
0
Бүгд 

11

Гишүүдийн олонхийн саналаар дэмжигдлээ.

13.Төслийн 40.4 дэх хэсгийг дор дурдсанаар өөрчлөн найруулах:


“40.4.Энэ хуулийн 40.1-д заасан ойн дагалт баялгийн нөөцийн нөхөн төлбөрийн хэмжээг тухайн үеийн зах зээлийн үнэлгээгээр, бусад нөхөн төлбөрийн хэмжээг экологи-эдийн засгийн үнэлгээгээр тогтооно гэсэн саналыг дэмжиж байгаа гишүүд гараа өргөнө үү.

Зөвшөөрсөн
11
Татгалзсан 
0
Бүгд 

11

Гишүүдийн олонхийн саналаар дэмжигдлээ.

14.Төслийн дор дурдсан агуулгатай 40.5 дахь хэсгийг хасах:


40.5.Энэ хуульд заасны дагуу гэрээгээр эзэмшүүлсэн  ойн сангийн талбайд ашигт малтмалын хайгуулын болон ашиглалтын  тусгай зөвшөөрөл олгох тохиолдолд уг гэрээгээр эзэмшигч зөвшөөрсөн нөхцөлд  тусгай зөвшөөрөл хүсэгчээс тухайн ойн сангийн талбайг хамгаалах, нөхөн сэргээхэд гаргасан шууд зардал болон олох орлогын нөхөн төлбөрийг гэрээний хугацаагаар тооцож гаргуулна гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
1

Бүгд 

11

Гишүүдийн олонхийн саналаар дэмжигдлээ.

Галын аюулгүй байдлын тухай хуульд нэмэлт, өөрчлөлт оруулах тухай хуулийн төслийн талаар ажлын хэсгээс гаргасан саналын томъёоллоор санал хураалт явуулав. 

1.Төслийн 1 дүгээр зүйлийн “ой хээрийн  болон”  гэснийг “объектын болон ой хээрийн” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
1

Бүгд 

11

Гишүүдийн олонхийн саналаар дэмжигдлээ.

2.Ойн тухай хуулийн төсөл батлагдахтай  холбогдуулан Галын аюулгүй байдлын тухай хуулийн холбогдох зүйл, заалтын дугаар, ишлэлийг өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
1

Бүгд 

11

Гишүүдийн олонхийн саналаар дэмжигдлээ.

Улсын Их Хурлын гишүүн Л.Гансүх, Д.Батбаяр нарын гаргасан, 6.Төслийн дор дурдсан агуулгатай 29.1.11 дэх заалтыг дор дурдсанаар өөрчлөх.


“29.1.11.ховор болон ашигтай мод, сөөг нутагшуулах, тарималжуулахаар хийж байгаа туршилт, судалгааны ажлаас бусад тохиолдолд экологийн аюулгүй байдалд сөргөөр нөлөөлж болзошгүй мод, сөөгний үр, тарьц, суулгац импортлохыг хязгаарлах буюу хориглож болно.”гэсэн саналыг ажлын хэсэг дахин найруулж оруулах нь зүйтэй  гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
0

Бүгд 

11

Гишүүдийн олонхийн саналаар дэмжигдлээ.

Хуралдаан 11 цаг 45 минутад өндөрлөв.
Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ АХУЙН 
БАЙНГЫН ХОРООНЫ ДАРГА
 




Д.БАЛДАН-ОЧИР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨГЧ








Д.ЦЭНДСҮРЭН

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН

ХОРООНЫ 2012 ОНЫ 04 ДҮГЭЭР САРЫН 11-НИЙ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Тэрбишдагва:  Хог хаягдлын тухай хуулийн төслийн талаарх ажлын хэсгийн саналыг түрүүний хуралдаан дээр ерөнхийдөө зарчмын хувьд дэмжсэн юм байна. 

Ажлын хэсгээс гаргасан  саналын томъёоллын дагуу саналаа хураагаад явчих уу? 


Хог хаягдлын  тухай хуулийн төслийн талаарх ажлын хэсгийн санал: 
1. Улсын Их Хурлын гишүүн Б.Бат-Эрдэнэ, Г.Баярсайхан, Д.Балдан-Очир, Д.Батбаяр, Х.Баделхан,Д.Ганхуяг, Л.Гансүх, Н.Ганбямба, Х.Наранхүү, А.Тлейхан нарын гаргасан, Төслийн 5 дугаар зүйлийн 5.1.3 дахь заалтыг дор дурдснаар өөрчлөн найруулах;


5.1.3.Хог хаягдлын үйлчилгээний хураамжийг тооцох аргачлалыг тогтоох;

5.1.4.Хог хаягдлыг нормативыг батлах гэсэн саналыг дэмжиж байгаа гишүүд гараа өргөнө үү.
11-11.

2. Улсын Их Хурлын гишүүн Б.Бат-Эрдэнэ, Г.Баярсайхан, Д.Балдан-Очир, Д.Батбаяр, Х.Баделхан,Д.Ганхуяг, Л.Гансүх, Н.Ганбямба, Х.Наранхүү, А.Тлейхан нарын гаргасан, Төслийн 7 дугаар зүйлийн 7.1.2 дахь заалтын “норматив” гэснийг “төлбөрийн хэмжээг” гэж өөрчлөх гэсэн саналыг дэмжиж байгаа гишүүд гараа өргөнө үү.

11-11.

3. Улсын Их Хурлын гишүүн Э.Бат-Үүлийн гаргасан, Төслийн 22 дугаар зүйлийг дор дурдснаар өөрчлөн найруулах;


22 дугаар зүйл.Хог хаягдлын үйлчилгээний хураамж

22.1.Иргэн, аж ахуйн нэгж, байгууллага хог хаягдлын үйлчилгээний хураамж төлнө.

22.2.Хог хаягдлын үйлчилгээний хураамжийг сум, дүүргийн төсөвт төвлөрүүлнэ.

22.3.Энэ хуулийн 22.2-т заасан төвлөрсөн хөрөнгийг дараах зориулалтаар зарцуулна:


22.3.1.хог хаягдал цуглуулах, тээвэрлэх, устгах


22.3.2.хог хаягдлыг бууруулах үйл ажиллагааг дэмжих


22.3.3.энэ хуулийн 23 дугаар зүйлд заасан урамшуулал


22.3.4.мэдээлэл, сургалт, сурталчилгаа

22.3.Энэ хуулийн 22.4-т заасан хөрөнгийг төлөвлөх, хянах, гүйцэтгэлийн тайлан, мэдээ гаргах ажиллагааг төсвийн тухай хуульд заасны дагуу хэрэгжүүлнэ гэсэн саналыг дэмжиж байгаа гишүүд гараа өргөнө үү.

11-11.

Х.Баделхан: Энэ бол сумын түвшинд энэ хураамж олигтой мөнгө гарахгүй. Хураагаад ч юм гарахгүй. Тэгэхээр төсвөөс мөнгө гаргахгүйгээр сумын хог хаягдлын асуудал шийдэгдэхгүй.  Энэ төсвийн мөнгийг яаж төлүүлэх вэ? яаж хэрэгжүүлэх юм бэ? 
Л.Гансүх: Бид нар санд төвлөрүүлнэ гэж байсан нь шинэ Төсвийн хуультай зөрчилдөхөөр нь бид нар шууд төсөвт нь гэдэг ийм маягаар томъёолж өгч байгаа юм.  Хоёрт, төвлөрсөн төсвөөс мөнгө хуваарилагдана. Энэ бол сум өөрөө хогийнхоо үнэлгээг тогтоогоод түүнийхээ дагуу өөрийнхөө төсөвт авч байгаа хураамжийг томъёолж өгч байгаа юм. Хуулин дээрээ тэр чинь тусгагдчихсан байгаа. 

Д.Тэрбишдагва: Энэ хуультай холбогдуулаад Татварын ерөнхий хуульд нэмэлт, өөрчлөлт оруулах тухай хуулийн төсөл дээр санал хураалт явуулъя.
1 дүгээр зүйл.Татварын ерөнхий хуулийн 7 дугаар зүйлд дор дурдсан агуулгатай 7.4.17 дахь заалт нэмсүгэй.



“7.4.17.Хог хаягдлын үйлчилгээний хураамж;”

2 дугаар зүйл:Татварын ерөнхий хуулийн 8 дугаар зүйлд дор дурдсан агуулгатай 8.7 дахь хэсэг нэмсүгэй.

“8.7.сум, дүүргийн иргэдийн Төлөөлөгчдийн Хурал энэ хуулийн 7.4.17-д заасан татварын хувь, хэмжээг тогтооно.”

3 дугаар зүйл:Татварын ерөнхий хуулийн 8 дугаар зүйлийн 8.1 дэх хэсгийн “аймаг, нийслэлийн” гэснийг “аймаг, нийслэл, сум дүүргийн” гэж өөрчилсүгэй.


4 дүгээр зүйл.Энэ хууль Хог хаягдлын тухай хууль хүчин төгөлдөр болсон өдрөөс эхлэн дагаж мөрдөнө гэсэн хуулийн төслийг дэмжиж байгаа гишүүд гараа өргөнө үү. 
Томъёолол, үг, үсэг дээр нь анхаараарай.


11-10
ТӨСВИЙН ТУХАЙ ХУУЛЬД НЭМЭЛТ

ОРУУЛАХ ТУХАЙ

1 дүгээр зүйл.Төсвийн тухай хуулийн 23 дугаар зүйлд дор дурдсан агуулгатай 23.8.12 дахь заалт нэмсүгэй.


“23.8.12.Хог хаягдлын үйлчилгээний хураамж.”


2 дугаар зүйл.Энэ хууль Хог хаягдлын тухай хууль хүчин төгөлдөр болсон өдрөөс эхлэн дагаж мөрдөнө гэсэн хуулийн төслийг дэмжиж байгаа гишүүд гараа өргөнө үү.

11-10.
ОЙН ТУХАЙ ХУУЛЬ/ШИНЭЧИЛСЭН НАЙРУУЛГА/-ИЙН ТӨСЛИЙН ТАЛААР АЖЛЫН ХЭСГЭЭС  ГАРГАСАН САНАЛЫН ТОМЪЁОЛОЛ
Нэг.Зарчмын шинжтэй саналууд:

1.Төслийн 3.1.15 дахь хэсгийг дор дурдсанаар өөрчлөн найруулах:


“3.1.15.”ойн санд үзүүлэх хортой нөлөөлөл” гэж аж ахуйн болон үйлдвэрлэлийн үйл ажиллагааны явцад ойн санг бүрдүүлэгч хүчин зүйлийн даац чадавхид хохирол учруулсан, түүнчлэн ойн төлөв байдлыг бохирдуулж, доройтуулсан бүхий л сөрөг үйлдлийг”.

Р.Буд: Ойн санг бүрдүүлэгч хүчин зүйлийн даац чадавхид хохирол учруулсан. Хүчин зүйлийн даац гэж юм байдаг юм уу?  Цаашдаа анхаараарай. Хүчин зүйлийн даац гэж аль ч юманд байдаггүй байх. Тийм учраас үүнийг та нар анхаараарай.


Д.Тэрбишдагва: Үг найруулгын хувьд анхаараарай. Санал хурааж байна.


11-10.


2.Төслийн 10 дугаар зүйлийн гарчгийн “хэрэгцээний газрын ой, түүний дэглэм” гэснийг “хэрэгцээний газрын ойд явуулах ойн аж ахуйн арга хэмжээ” гэж, төслийн 10.1 дэх заалтын “Улсын тусгай хэрэгцээний ой, түүний дэглэмийг” гэснийг “улсын тусгай хэрэгцээний газрын ойд явуулах ойн аж ахуйн арга хэмжээг” гэж өөрчлөх саналыг дэмжиж байгаа гишүүд гараа өргөнө үү.
11-10.

3.Байнгын хорооны 2012 оны 4 дүгээр сарын 18-ний өдөр агуулгын хувьд дэмжин зарчмаар санал хураагдсан 12.2 дахь хэсгийг дор дурдсанаар өөрчлөн найруулах:

 “12.2.Засгийн газар нь ойгоос мод бэлтгэх, ойн зам барих, уур амьсгалын өөрчлөлтөд дасан зохицох тарьц суулгац үйлдвэрлэх  үржүүлэх асуудлыг хариуцах чиг үүрэг бүхий төрийн өмчит хуулийн этгээд байгуулж болно”.
Р.Буд: Аймаг болгон дээр шахуу ойн аж ахуй гэж байгаа. Тэгээд дахиад ийм төрийн өмчит улсын үйлдвэрийн газар байгуулах гээд байгаа юм уу? бас л баахан зардал мөнгө гарах юм биш үү? энэ ямар үндэслэлээр орж ирж байна вэ? 

Л.Гансүх: Гишүүдээс хэлэлцүүлгийн явцад гарсан санал байгаа юм. Ойн мод үндсэн огтлолоор бэлтгэж байгаа аж ахуйн нэгжүүд бол дандаа хувийн аж ахуйн нэгжүүд байгаа. Эд нар хуучин дээр үед ойн гүн рүү ороод, зам татаад, яг таваарын мод бэлтгэлийн жинхэнэ хэрэгцээтэй моднуудаа  бэлтгэдэг байсныг зам татах, уулын техник хэрэгсэл иж бүрэн хангах, биелүүлэх гэхэд маш их хөрөнгө санхүүжилт зарж байгаа учраас үүнийг хийхгүйгээр байгаа ойныхоо захаас хамаг юмыг авсаар байгаад энэ юм дууслаа. Тийм учраас бодлогоор ер нь эхний ээлжинд төрийн өмчтэй нэлээн сайн хөрөнгөтэй ийм компанийг байгуулаад гүн рүү оруулж, модыг зөв бэлтгэх ийм ажлыг эхлүүлье. Тийм учраас хууль дээр ийм гарц гаргая. Үүнийг Засгийн газар тухайн үедээ хөрөнгө санхүү гаргаад, тэгээд яваандаа үндсэн огтлолыг улсын аж ахуйн нэгжүүд бэлтгэдэг юм уу? эсхүл энэ үндсэн дээр замаа  гаргаж, бэлдсэний дараа тендер зарлаад том хүчтэй аж ахуйн нэгжүүдийг оруулж ирэх юм уу? ийм бэлтгэл ажлуудыг хангах ийм гарцыг эхнээс нь Засгийн газарт төлөвлөлттэй хийх ийм гарцыг  гаргаж өгье гэж энэ  заалтыг оруулж ирсэн юм.
Д.Тэрбишдагва: Энэ Тунгалагийн агентлагитай ямар холбоотой юм бэ? Танайх чинь энэ асуудлыг хариуцаад явж болдоггүй юм уу? 

Л.Гансүх: энэ бол зүгээр л гарц гаргаж өгч байгаа юм. Хуулийн этгээд аж ахуйн нэгж.

Р.Буд: Надад бас тодруулах асуулт байна. Дээр үед төлөвлөгөөт эдийн засгийн үед ойн модны замын анги гэж байсан юм, Сэлэнгэ, Шаамарын районд. Тэр бол тухайн үедээ үр ашигтай байсан. Ойг зохистой бэлтгэх талаасаа. Гэтэл бид нар, Улсын Их Хурал Төр, хувийн хэвшлийн талаар төрөөс баримтлах бодлогын баримт бичгийг баталсан шүү дээ. Сүүлийн үед юм бол төр менежментийг хийнэ гэж ийм үйлдвэр, аж ахуйн газрыг их байгуулж байна. Үүнийг төр, хувийн хэвшлийн хамтын ажиллагааны хүрээнд хийж болохгүй юу? 

Л.Гансүх: Болно шүү дээ. Энэ бол хуулийн этгээд гэж байгаа учраас энэ хуулийн этгээдийн хувь нь хэд байх юм бэ? 

Р.Буд: Төрийн өмчит гээд байна шүү дээ.  Төрийн өмчийн оролцоотой ч гэдэг юм уу? төр, хувийн хэвшлийн хамтын ажиллагаа, Улсын Их Хурал өөрөө бодлогын баримт бичгийг их зөв баримт бичиг гаргасан мөртлөө тэгээд түүнийгээ хэрэгжүүлэх талын юмыг нь дандаа төр дээр аваад байна. Хувийн хэвшлийн аж ахуйн нэгжүүд яагаад энэ рүү орж болохгүй гэж. Замыг нь хувийнхан барьж болно. Ойг нь  мэргэжлийн улсууд мэргэжил, арга зүйн удирдлагаар нь хангаад хамтраад хийж болохгүй юу?  Би төрийн өмчит  улсын үйлдвэр гэж оруулж ирсэн учраас ийм асуулт асуугаад байгаа нь энэ юм.
М.Тунгалаг: Одоогоор ой 100 хувь төрийн өмчид байгаа. Хамгийн том газар нутгийг эзэлсэн, хамгийн их ашигтай байж болох боловч эдийн засагт оруулж байгаа хувь нэмэр нь байхгүй байгаа ийм салбар байгаа. Дээрээс нь мэргэжлийн байгууллагуудад эрхийг нь өгөөд ойн аж ахуйн арга хэмжээ яваад байхаар их замбараатай  харагдахгүй байгаа. Тэгэхээр төрийн өмчид байгаа  100 хувь байгаа учраас бас ийм  хувилбар  нь зүйтэй болов уу гэсэн саналтай. Төрийн өмчит гэдэг үг их чухал гэж бодож байгаа. Ой бол  100 хувь төрийн өмчид байж байгаа.

Н.Ганбямба: Төрийн өмч гэдэг чинь ийм учиртай юм. Төрийн өмч хоёр хэлбэртэй. Төрийн өмчийг дотор нь төрийн нийтийн өмч, төрийн өөрийн өмч.Одоо бид нарын сууж байгаа энэ байшингийн үндсэн хөрөнгүүд төрийн өөрийн өмч. Төрийн нийтийн өмч гэдэг чинь бид нарын амьсгалж байгаа агаар, ой, ус, газар доорх эрдэс баялаг, бүгд нийлээд төрийн нийтийн өмч. Өөрөөр хэлбэл, товчхоноор энэ бол төрийн өмч. Энэ төрийн өмчийг  яаж өсгөж арвижуулах вэ? энэ тарьц гэж байгаа, үржүүлэг гэж байгаа. Үүнийг эрхлэхэд заавал хувийн хэвшлийг л дэмжиж өгсөн механизм төр засгаас үгүйлэгдэж байгаа юм. Ер нь байгалиа хамгаалахад нутгийн  иргэдийн оролцоог бий болгох гэхээр эдийн засгийн механизмгүй яваад байгаа юм.  Тэгэхээр эд нарыгаа хийж өгөхийн тулд хувийн хэвшилдээ л мөнгө өгдөг механизмыг хийчих юм бол хажуугаар нь ийм төрийн өмчит компани би үржүүлдэг юм гээд ингээд бас энэ бизнес рүү чинь орж ирэх гээд байгаа юм. Ер нь бол ой төрийн өмч үнэн. Гэтэл энэ эрдэс баялаг чинь төрийн өмч шүү дээ. Тийм  учраас энэ эрдэс баялгийг яаж тавьж тууж байна вэ? үндэсний аюулгүй байдалд харшилсан аймшигтай байдал, дүр төрх бий болчихоод байгаа шиг. 
Хоёрдугаарт нь, энэ байж болно гэдэг өгүүлбэрүүд аюултай шүү. Ер нь энэ хууль дотор болж л өгвөл байж болно гэдэг өгүүлбэрүүдийг бөөсийг нь түүж хаях хэрэгтэй. Тухайлбал би ганцхан жишээ хэлье. Энэ холбооны үндсэн сүлжээгээ төрийн өмчид байна гээд хийчихсэн заалтыг одоо хараарай. Яаж засагдаад  байж болно гээд болсон чинь өнөөдөр үндсэн сүлжээ гээд төрийн өмчийн, хажуугаар нь Мобиком, хажуугаар нь дахиад хувийн өмч, З-4 салаад яваад байдаг. Уже эд нарыг чинь эзлээд авчихсан. Одоо бид нар аюулгүй байдлаа алдаад туучихсан байгаа биз. Түүн шиг л бас энэ байж болно гэдэг ийм юмнуудыг хаяач ээ. Энэ цаашдаа хууль дотор, хуулийн зөвлөхүүд байж болно гэдэг үгүүдийг аваад хаях хэрэгтэй. Ийм бөөрөнхийлсөн юмнууд аюултай.  Хоёрдугаарт, энэ төрийн өмчит бизнесийн байгууллага хэрэггүй ээ. Хувиа л дэмжээд яв. Одоо гол цөлжилтөөс  аврах юм бол ойжуулалт шүү. Тийм учраас аль болохоор энэ мөнгө иргэдэд очих хэрэгтэй. Орлогын эх үүсвэртэй болоход нь давхар нэмэр. Ийм механизмуудаа зөвөөр  суулгаж өгөхгүй бол  энэ төрийн өмч юмаа гээд байсан чинь одоо эрдэс баялгийг хар бүр тавиад туучихсан байж байгаа. Төрийн өмч шүү дээ, энэ эрдэс баялаг чинь. Тэр 50 хэдэн тонн алт гараад явчихдаг чинь бид нар Үндсэн хуулиа зөрчөөд алдчихаад тавиад туучихсан байж байна шүү дээ. Хуулийн зохицуулалт нь хаана байна вэ?  Тийм учраас ийм ийм асуудлуудаа зохицуулмаар байна. Энэ бол төрийн өмчийн ийм аж ахуйн нэгж хэрэггүй л гэж байгаа юм.
Су.Батболд:  Би ингэж бодож байна. Төрийн оролцох юм аль салбарт яаж оролцох вэ гэдэг юм байх ёстой. Бид нар хувийн хэвшлийг ямар хэмжээнд дэмжих вэ гэдэг асуудал байх ёстой. Би бол энэ ойд тарьц суулгац үржүүлэх, ойг хамгаалах асуудалд төрийн оролцоо байх ёстой. Энэ бол бүх хувийн бизнесийг хориод, дандаа төрийн өмчтэй юмнууд байгуулаад эхэлнэ гэсэн үг биш. Төрийн өмчтэй юмнууд байгуулах ёстой. Хоёрдугаарт ойн гүн рүү орох ёстой, тэр илжирсэн модыг ашиглах ёстой гэсэн асуудлаар энэ зайлшгүй байх ёстой зүйл. Энэ заалтыг бид нар хасахгүйгээр явуулчихаач гэж хэлмээр байна. Түүнээс бусад салбар гэхэд, жишээ нь нийтийн хоолонд төр оролцоод яах юм бэ? гэтэл ой руу төр оролцохгүй бол болохгүй. Сая Тунгалаг даргын тайлбарладаг зөв л дөө. Тайлбар нь ойлгомжгүй байсан боловч, үнэхээр 100 хувь энэ төрийн өмчид байгаа ойг хамгаалахад төрийн өмчийн оролцоотой ийм аж ахуйн нэгжүүд байгуулах зайлшгүй шаардлагатай. 

Өнөөдөр байгуулагдсан хувийн аж ахуйн нэгжүүд ойн нөхөрлөл гэж яриад байна. Яг үнэндээ би хэдэн хувь нь түүнийг үржүүлье гэж байгаа бол доо, ихэнх нь түүнээс яаж ахиухан шиг ашиглачих вэ? яаж мод бэлтгээд зарчихав гэсэн байдлаар ажиллаж байгаа. Тийм учраас би оролцох ёстой гэж үзэж байна.

Л.Гансүх:  Ганбямба гишүүний яриа нь ийм байх ёстой гэсэн хэрнээ, жишээ татаж байгаа нь энэ ашигт малтмалыг хаа байна вэ? хувийнханд өгөөд байна. Улсынх нь мэдэл хаана байна гээд агуулга нь өөр болоод явчихсан. Ийм учраас Ганбямба гишүүн бол ганцхан үржүүлэх гэдэг асуудлыг улсад авчихлаа гэдэг утгаараа тэгж харж байх шиг байна. Гэтэл эхний З юм нь маш чухал. Ой, ойн зам барих,  уур амьсгалд дасан зохицох чиглэлээр тарьц суулгацыг том мод бэлтгэлийн аж ахуйнууд далайцтай үржүүлгийн юм хийхгүй байгаа юм. Мод бэлтгэлийн аж ахуйнууд юу ч хийхгүй байна. Иргэд хийж байгааг бид нар бүх талаар дэмжээд, худалдаж авч байгаа нь зөв. Гэтэл яг жинхэнэ өнөөдөр ой гэдэг  хүн шиг залуу байгаад, өтлөөд, үхдэг. Тийм учраас залуу байгаа хэсгийг нь өтлөөд үхэж байгаа хэсгийг нь тодорхой түвшинд ашиглах энэ юмнууд байх ёстой. 
Н.Ганбямба: Төр оролцохдоо ганцхан зөв механизмаар оролцохгүй  бол уул уурхай шиг болно шүү.  Ой улсынх учраас улсын компани байж байх ёстой гэдгийг нь би эсэргүүцэж байгаа юм. 
Хоёрдугаарт нь, төрөөс оролцохдоо зөв механизм бий болгохгүй бол тэгээд л төрийн өмчийн компани. Шахааны бизнес чинь үүр уурхай болно, түүгээр чинь мянган төгрөгөөр  нэгийг хийх ёстой бол сая төгрөгөөр нэгийг суулгах болно, тийм аймшигтай юм явчихдаг учраас хувийн хэвшил рүү, иргэд рүүгээ очдог мөнгийг нь зөв механизмаар гаргаад өгөх юм бол ойжино.  Үр үндэс суулгана.

Д.Тэрбишдагва: Энэ бол урьд өмнө санал хураачихсан юм байна. Найруулгыг нь дэмжье.

Р.Буд: Төрийн өмчит хуулийн этгээд гээд байна. Би энэ дээр чинь санал нийлэхгүй байна. Яагаад төрийн өмчит. Хэрэггүй шүү дээ. энэ чинь хувийн секторын дэмжлэг оролцоо. Ойн замыг төрийн өмчийн хөрөнгөөр барина гэж байхгүй ээ, тийм ашиг ч байхгүй. Үүнийг чинь хувийн сектор бариад.

Д.Тэрбишдагва: Найруулгыг нь дэмжиж байгаа гишүүд гараа өргөнө үү.

11-9.

4.Төслийн 17.2.6 дахь заалтын “түдгэлзүүлэх” гэсний дараа “зогсоох” гэж нэмэх гэсэн саналыг дэмжиж байгаа гишүүд гараа өргөнө үү.

5.Төслийн 20.1.4 дэх заалтын “сум, дүүргийн эрх бүхий албан тушаалтан болон ойн сангийн тодорхой хэсгийг  гэрээгээр  эзэмшигчдэд гаргаж зөвшилцсөний үндсэн дээр” гэснийг “энэ хуулийн 34.1-д заасны дагуу сум, сум дундын ойн анги /байхгүй бол сум, дүүргийн эрх бүхий албан тушаалтан/-д гаргаж” гэж өөрчлөх саналыг дэмжиж байгаа гишүүд гараа өргөнө үү.

6.Байнгын хорооны 2012 оны 4 дүгээр сарын 18-ний өдрийн хуралдаанаар санал хураагдсан 35 дугаар зүйлийн 35.1.1, 35.1.2, 35.1.3 дахь заалтыг дор дурдсанаар өөрчлөн найруулах  

35.1.1.ойн төлөв байдалд сайжрахад сөргөөр нөлөөлж байгаа мод, бутыг огтлох ашиглах замаар  ой ургах тааламжтай орчинг бүрдүүлэхэд чиглэсэн арчилгааны;
35.1.2.түймэр, хөнөөлт шавж, өвчинд нэрвэгдэж хатсан, цаашид ургах чадваргүй болсон ойн модыг огтлох замаар ойг цэвэрлэж, түүнийг ашиглах, цэвэрлэх, байгалийн аясаар сэргэн ургах нөхцлийг бүрдүүлж, ойг эрүүлжүүлэхэд чиглэгдсэн цэвэрлэгээний;
35.1.3.бүтээгдэхүүний гарц өндөртэй, болц нас гүйцсэн модыг огтлох замаар үр ашигтай модон түүхий эдийг бэлтгэхэд чиглэсэн үйлдвэрлэлийн ашиглалтын гэсэн саналыг дэмжиж байгаа гишүүд гараа өргөнө үү.

7.Төслийн 37.2, 38.3  дахь хэсгийг нэгтгэн дор дурдсанаар өөрчлөн найруулах:


“38.2.Энэ хуулийн 38.1-д заасан төлбөр,  хураамж болон хууль бусаар бэлтгэж хураалгасан мод, модон материал, ойн дагалт баялгийг борлуулсны орлого, нөхөн төлбөрийг хуулиар зохицуулна хуульд заасны дагуу төсөвт оруулна.” гэсэн саналыг дэмжиж байгаа гишүүд гараа өргөнө үү.

8.Төслийн 37.3, 38.4 дахь хэсгийг нэгтгэн дор дурдсанаар өөрчлөн найруулах:


38.3.Энэ хуулийн 38.1-д заасан төлбөр, хураамжийн хэмжээг тогтоох, чөлөөлөх, хөнгөлөх асуудлыг холбогдох хуулиар зохицуулна гэсэн саналыг дэмжиж байгаа гишүүд гараа өргөнө үү.

9.Төслийн дор дурдсан агуулгатай 37.7 дахь хэсгийг дор дурдсанаар өөрчлөн найруулах:

“37.7.Иргэн, нөхөрлөл, аж ахуйн нэгж, байгууллагын өөрийн хөрөнгөөр бойжуулсан чанартай тарьц, суулгац тарьсан мод, бут, сөөг, таримал ойг  зохих журмын дагуу төрөөс худалдан авах буюу бусад хэлбэрээр урамшуулна.” гэсэн саналыг дэмжиж байгаа гишүүд гараа өргөнө үү.

10.Төслийн 38.1 дэх хэсгийг дор дурдсанаар өөрчлөн найруулах:


“38.1.Ойн баялгийн нөөц ашигласны төлбөрт ойгоос хэрэглээний мод, түлээ бэлтгэж ашигласны, ойн дагалт нөөц ашигласны төлбөр, түүнчлэн хураамжид ойн мэргэжлийн байгууллагын эрх олгосны, ойн дагалт нөөцийг ашиглах эрхийн бичиг олгосны, бэлтгэсэн мод модон материалд гарал үүслийн гэрчилгээ олгосны хураамж тус тус хамаарна гэсэн саналыг дэмжиж байгаа гишүүд гараа өргөнө үү.

11.Төслийн 38 дугаар зүйлд дор дурдсан агуулгатай 38.4 дэх хэсгийг нэмэх:

38.4.Ойн баялгийг ашиглах эрхийн бичиг, гарал үүслийн гэрчилгээ болон ойн мэргэжлийн байгууллагын эрхийн гэрчилгээний үнийг Байгаль хамгаалах санд төлнө гэсэн саналыг дэмжиж байгаа гишүүд гараа өргөнө үү.

          12.Төслийн 38.2, 38.5, 40.1 дэх хэсгийг нэгтгэн дор дурдсанаар өөрчлөн найруулах:


“40.1.Иргэн, нөхөрлөл, аж ахуйн нэгж, байгууллага дараах үйл ажиллагаа явуулснаас ойн сан, түүний нөөцөд хохирол учруулсан бол учирсан шууд хохирлыг нөхөн төлнө:
40.1.1.хориглосон үйл ажиллагаа явуулсан;

40.1.2.хууль бусаар мод бэлтгэсэн;
40.1.3.зөвшөөрөлгүйгээр ойн дагалт баялаг түүсэн, бэлтгэсэн;
40.1.4. ойн санд хортой нөлөөлөл үзүүлсэн; 

40.1.5.үйлдвэрлэл, үйлчилгээ эрхлэх, ашигт малтмал олборлох зэрэг үйл ажиллагаа явуулахдаа ойг устгасан;
40.1.6. хууль бус бусад үйл ажиллагаа явуулсан гэсэн саналыг дэмжиж байгаа гишүүд гараа өргөнө үү.

13.Төслийн 40.4 дэх хэсгийг дор дурдсанаар өөрчлөн найруулах:


“40.4.Энэ хуулийн 40.1-д заасан ойн дагалт баялгийн нөөцийн нөхөн төлбөрийн хэмжээг тухайн үеийн зах зээлийн үнэлгээгээр, бусад нөхөн төлбөрийн хэмжээг экологи-эдийн засгийн үнэлгээгээр тогтооно гэсэн саналыг дэмжиж байгаа гишүүд гараа өргөнө үү.

14.Төслийн дор дурдсан агуулгатай 40.5 дахь хэсгийг хасах:


40.5.Энэ хуульд заасны дагуу гэрээгээр эзэмшүүлсэн  ойн сангийн талбайд ашигт малтмалын хайгуулын болон ашиглалтын  тусгай зөвшөөрөл олгох тохиолдолд уг гэрээгээр эзэмшигч зөвшөөрсөн нөхцөлд  тусгай зөвшөөрөл хүсэгчээс тухайн ойн сангийн талбайг хамгаалах, нөхөн сэргээхэд гаргасан шууд зардал болон олох орлогын нөхөн төлбөрийг гэрээний хугацаагаар тооцож гаргуулна гэсэн саналыг дэмжиж байгаа гишүүд гараа өргөнө үү.

Р.Буд: Гол хасах үндэслэл нь юу юм бэ? өмнөх хуулиудад ойг хамгаалах чиглэлээр ийм заалт орууллаа гэж бодсон. Одоо хасъя гээд орж ирж байх юм.

Л.Гансүх: Энэ урт нэртэй хуулийн дагуу ойн сан бүхий газар ашигт малтмал ашиглахыг  хориглосон байгаа юм. Хориглочихоод байгаа юман дээр дахиад зөвшөөрөл энээ тэрээ юм байхгүй. Үүнийг хасчихвал, энэ нь тэр хуулийг сулруулах гээд байгаа юм. Тийм учраас хасах нь зөв.

Д.Тэрбишдагва: Дэмжиж байгаа гишүүд гараа өргөнө үү.

Галын аюулгүй байдлын тухай хуульд нэмэлт, өөрчлөлт оруулах тухай хуулийн төслийн талаар 

1.Төслийн 1 дүгээр зүйлийн “ой хээрийн  болон”  гэснийг “объектын болон ой хээрийн” гэж өөрчлөх гэсэн саналыг дэмжиж байгаа гишүүд гараа өргөнө үү.

2.Ойн тухай хуулийн төсөл батлагдахтай  холбогдуулан Галын аюулгүй байдлын тухай хуулийн холбогдох зүйл, заалтын дугаар, ишлэлийг өөрчлөх гэсэн саналыг дэмжиж байгаа гишүүд гараа өргөнө үү.

Улсын Их Хурлын гишүүн Л.Гансүх, Д.Батбаяр нарын гаргасан, 6.Төслийн дор дурдсан агуулгатай 29.1.11 дэх заалтыг дор дурдсанаар өөрчлөх.


“29.1.11.ховор болон ашигтай мод, сөөг нутагшуулах, тарималжуулахаар хийж байгаа туршилт, судалгааны ажлаас бусад тохиолдолд экологийн аюулгүй байдалд сөргөөр нөлөөлж болзошгүй мод, сөөгний үр, тарьц, суулгац импортлохыг хязгаарлах буюу хориглож болно.”


Л.Гансүх: Тайлбарлах уу.  Үндэсний үйлдвэрлэлийг дэмжих гээд байна шүү дээ. Тарьц, суулгацыг тарихаар бид нар аль болохоор мөнгө тусгаад яваад байгаа. Гэтэл зарим хүмүүс нэг удаа оруулж ирээд, жишээ нь саваа мод гэдэг шиг,   ингэж оруулж ирээд нөгөө дэх нь үнэтэй. Манай тарьц суулгац дөнгөж тарьж байгаа учраас ийм өндөртэй жаахан харагдаад, нэг удаа урьд нь тарих гэсэн хүнд саваа мод нь З метр, 2 метр өндөр харагдаад, нөгөө дэхийг  нь 2000-3000 төгрөгөөр хямдхан байна гээд зарна гэхээр, нөгөө дэх нь хоёр хортой байгаа. Нэгдүгээрт, манай нөхцөлд олигтой ургахгүй байгаа юм. Яагаад гэвэл нутагшуулаагүй, зүгээр л бизнес хийчихэж байгаа юм. Хоёр  дахь нь, дагалдаад маш олон шавжууд орж ирж байгаа. Түүнийг хорио цээрийн албаар үзүүлэхийг шахуу оруулж ирээд байгаа юм. Тийм учраас энэ энийг таслан зогсоох ёстой. Харин дотоодын үйлдвэрлэл рүү мөнгө өгөхийн тулд импотлохыг хориглочихвол үндэсний үйлдвэрлэл маань илүү хурдан явна гэж ойлгож байгаа юм.

Д.Тэрбишдагва: Экологийн аюулгүй байдалд сөргөөр нөлөөлж болзошгүй мод сөөгний үр тариа суулгац, экологид муугаар нөлөөлдөг мод сөөг, үр тариа гэж байдаг юм уу?  


Л.Гансүх: Үүнийг экологийн гэдгийг засчихъя.


Д.Тэрбишдагва: Мод, сөөгний, үр тариа суулгац гэдэг чинь миний бодлоор бол алиныг  нь ч дэмжихгүй бол тэгээд энэ бодвол гоёл чимэглэлийн зориулалттай юмыг хэлээд байгаа юм уу?  Яагаад үүнийг хориглож байгааг ойлгохгүй байна шүү дээ.


Л.Гансүх: Сайн судалгаа шинжилгээгүй модыг дагаад манай нөхцөлд аюултай шавжууд орж ирээд үржээд байгаа юм. Нэг талаасаа зах зээлээ хамгаалах, нөгөө талаасаа байгаль орчны экологийн нөхцөл байдлаа хамгаалах үүднээс гаднаас импортолж, энэ найруулга дотор нэмэх заалт нь 29.1.11 дотроо, гаднаас тарималжуулах, нутагшуулах журмаар оруулж ирэхийг зөвшөөрч байгаа юм. Энэ нь бизнес хийх гэж оруулж ирж байгааг хорьж байгаа юм. Тэр нь үүний урд талын заалт дээрээ байгаа юм.


Д.Тэрбишдагва: Ямар модонд нь дагаж шавж хорхой орж ирээд, ямарт нь дагаж орж ирдэггүй юм бэ?  Ерөөсөө ойлгомжгүй л асуудал болоод байна л даа.


Л.Гансүх: Экологийн аюулгүй гэдэг нь биш. Энэ өгүүлбэрээ авчихъя. Туршилт, судалгааны ажлаас бусад гэж байгаа биз дээ.


Ховор болон ашигтай мод, сөөг нутагшуулах, тарималжуулахаар хийж байгаа туршилт судалгааны ажлаас бусад гэж байгаа юм. Энэ ашигтай модыг гаднаас оруулж ирлээ шүү дээ. Заавал энэ нутагшуулж, тарималжуулахын тулд 100-200 мянга, саяар нь оруулж ирээд хийж болно шүү дээ. Тарималжуулж, нутагшуулж байгаад дараа нь зарах асуудал.  Энд шууд зарахаар гэж бичиж болохгүй учраас үүнээс бусад нөхцөлд энэ экологийн аюулгүй байдалд сөргөөр нөлөөлж болзошгүй гэдэг үгээ би авъя л даа. 

Мод, сөөг, үр тариа, суулгац импортлохыг хориглоно гэж байгаа юм. Энэ экологийн аюулгүй байдал гэдэг үг нь танд илүү санагдаад байгаа бол.


Д.Тэрбишдагва: Тунгалаг энэ дээр тайлбар хэлэх үү. 29.1.11 чинь ойн үндсэн ашиглалтын огтлолтоор мод бэлтгэхийг ойн ашиглах нөөцөөс  . . . 


Я.Хишигт: 29.1.11 бол ойн үндсэн ашиглалтын огтлолтоор мод бэлтгэхийг ойн ашиглах нөөцөөс хамааруулна. Бүсийн ялгавартай  хязгаарлалтыг хориглоно гэсэн заалт болохгүй гээд ойн газар хэлээд, оронд нь ийм заалт орж ирэх ёстой гэхээр хоёр зарчмын зөрүүтэй санал хураалгахгүйн тулд үүнийг өөрчилж байгаа. Сүүлийн саналыг ойн газар албан бичгээр ирүүлсэн. Ерөнхийлөгчөөс ингэсэн гэдэг юмаар өөрөө тайлбараа өгчих. 


М.Тунгалаг: Бүр их өөрчлөөд тавьчихсан байна шүү дээ. Бид нар ажлын хэсэг дээр хураалгаж байсан саналаар бол арай өөр хялбархан байсан шүү дээ.   Экологийн аюулгүй гэдэг ийм үг байгаагүй.

Л.Гансүх: Экологийн гэсэн  энэ үг нэмэгдчихсэн байхгүй юу? Экологийн аюулгүй байдал гэдэг үг нэмэгдсэн. Бусад юм байхгүй. Юу вэ гэхээр энэ чинь ховор болон ашигтай мод сөөг нутагшуулах, тарималжуулахаар хийж байгаа туршилт, судалгааны ажлаас бусад мод сөөг, үр тариа, суулгац импортлохыг хориглоно гэсэн үг байсан. 

М.Тунгалаг: Үр тариа гэсэн үг байгаагүй л дээ.


Л.Гансүх: Юун үр тариа орчихсон юм бэ? 


Ховор болон ашигтай мод, сөөг нутагшуулах, тарималжуулахаар хийж байгаа туршилт судалгааны ажлаас бусад тохиолдолд мод сөөг, суулгац импортлохыг хориглоно. 


Д.Тэрбишдагва:  Ховор модноос бусдыг нь хориглох гээд байна шүү дээ.


Л.Гансүх: Ховор болон гэж байгаа юм. Ашигтай мод, сөөг нутагшуулах гэдэг чинь гаднаас дурын мод авчрах хэрэггүй. Монголдоо байдаг дурын модыг   оруулж ирэх хэрэггүй шүү дээ.


Д.Тэрбишдагва: Тэгээд оруулж ирээд тэр чинь ашиггүй болоод хүн авахгүй шүү дээ.


Л.Гансүх: Ашигтай мод сөөг нутагшуулах гэдэг чинь мэргэжлийн томъёолол.


Р.Буд: Таны наад өгүүлбэр дотор чинь тийм тийм зүйл гээд, судалгааны ажлаас орж ирэхээс бусад гээд байна шүү дээ. 

Л.Гансүх: Судалгаа бишээ, нутагшуулах, тарималжуулах.


Р.Буд: Эхний өгүүлбэрийн төгсгөлийг унш даа.


Л.Гансүх: ховор болон ашигтай мод, сөөг нутагшуулж, тарималжуулахаар хийж байгаа туршилт, судалгааны ажлаас бусад тохиолдолд гэж байгаа.


Р.Буд: Тийм, туршил, судалгааны ажлаас бусад гэдгийг  бүгдийг нь хаах гээд байгаа юм байна шүү дээ. Ингэж болох юм уу?  Мэргэжлийн улсууд нь яриг л даа. Та л бүх юмыг мэддэг юм шиг ярих юм. Тэнд сууж байгаа нөхдүүд хэлээч. Энэ чинь туршилт судалгаанаас бусад  модыг бүгдийг хаах гээд байгаа юм байна шүү дээ.  Ингэж болох юм уу? Канадаас оруулж ирмээр байна. Дорнод, Сибирээс оруулж ирмээр байна. Хятадаас оруулж ирмээр байна. Гэтэл бүгдийг нь хаах юм байна шүү дээ.

Л.Гансүх:  Туршиж байж дараа нь.


Р.Буд: Туршилт судалгаанаас бусад гэхээр та нар наана чинь бас нэг бөөн бизнес, бас нэг хүнд суртал л гарч ирэх юм байна. Наадах чинь ойлгомжтой. Ийм ялгавартай юм бол дандаа л тийм юм араасаа дагуулдаг шүү дээ. Баахан зөвшөөрөл өгөх нь л дээ. Энэ зөв юм уу? 


М.Тунгалаг: Одоо Хятадаас маш их тарьц суулгац орж ирж байгаа. Ялангуяа энэ Хянганаас хавиас маш хямдхан бөгөөд маш их хэмжээний химийн бордоо, бодис хэрэглэсэн ийм тарьц суулгац хямдаар үйлдвэрлэгдээд манай ойжилтийн ажилд их хэмжээгээр хэдэн жилийн турш ашиглагдаж байна. Дотоодын тарьц суулгацаа манайхан авахгүй байна. ойжилт хийж байгаа компаниуд хямдыг нь бодоод. Энэ нь нэгдүгээрт манайд нутагших байдал ерөөсөө туршигдаагүй, их хэмжээгээр орж ирээд хяналт их багатай. Нутагших нь зөвхөн нэг календарийн жилд үзэхэд амьдарч байдаг, дараагийн жил, З дахь жилээс амьдрахгүй. Дээрээс маш их хэмжээний өвчин, хортон шавж орж ирж байгаа. Оросууд бол шууд хорьсон байдаг юм билээ, ялангуяа модон дээр. Герман гэх мэт европын орнууд гаднаас оруулж ирсэн тарьц суулгацаар тарьсан моднуудаа одоо яаж буцааж гаргах вэ гэдэг нь толгойны өвчин болж байна. Энэ үндэсний аюулгүй байдал руу хүртэл орж байна.

Р.Буд: Одоо ойлгогдлоо. Би санаагий нь ойлголоо, энэ зөв. Наад таны томъёолж байгаа чинь өөрөө буруу байна. Тэгвэл Монгол оронд нутагшуулах зориулалтаар ийм иймийг оруулж ирж  туршиж судалсны дараа хийхээр, үржүүлгийн зөвшөөрсөн модыг гаднаас импортолно гэдэг маягаар хийхгүй бол зөвхөн туршилт судалгааг нь зөвшөөрнө, бусдыг нь хаана гэвэл наадах чинь маш их өөр минимум болчихоод байна. 


Д.Тэрбишдагва: Тунгалагаас  асууя. Хянган, Хятадууд манайхаас хэд дахин илүү ойгоо маш их ойжуулж байна. Эрээн, Замын-Үүд хоёрыг харахад Эрээн нь гэхэд мод нь ургаад явж байна. Хянганы нурууны моднууд бүгдээрээ тийм өвчтэй, Хятадынхаа нутагт болохоор мод нь зөндөө ургаад, манайд орж ирэхээр дандаа хортой мод нь орж ирээд байдаг юм уу? Хятад гэдэг үгийг  бүх юмны уурхай болгож яриад байна. Гэтэл Хятадад мод нь зөндөө ургаж байдаг, моджуулах асуудал нь зөндөө явагдаж байдаг.


Ц.Шийрэвдамба: Үндэсний аюулгүй байдлын асуудал гэж, ойн үндэсний аюулгүй байдал гэж байна. Ер нь ургамал амьтан. Гадны юм, харь орны юм гэж та бүхэн хуульчилж өгсөн байгаа. Био аюулгүй байдал гэж том хууль мөрдөгдөж байгаа. Энэ дээр тахир дутуу юм шиг генийн хувиралтай юмнууд орж ирээд, хүний эрүүл мэндэд, генд нь  нөлөөлөөд байгаа шүү дээ, бид нар мэдэж байгаа шүү дээ. Помидор, төмс гэдгийг та бүхэн мэдэж байгаа. Тийм учраас мод ялгаагүй. Бизнесийн чиглэлээр мод орж ирж байна. Хэнтийн модыг хангайд аваачаад ургуулахаар ургадаггүй. Ургах юм нь өөрөө л ургадаг, манай юм. Түүнээс гаднаас мод сөөг авчраад, туршлага болоод нэг их гялайлгачихсан улс орон бол байхгүй. Үндэснийхээ мод, бутыг л бид тарих ёстой. Манай мод, бут яг өөрийнхөө байгаль цаг уурын нөхцөлд гайхамшигтай сайхан зохицсон. Тийм ч учраас төрийн бодлогоор энэ мод тарихад ашигладаг техник хэрэгслийг гаалийн татвараас чөлөөлсөн хууль гарсан. 


Нөгөөтэйгүүр дотоодынхоо аж ахуйн нэгжүүдийг  мод тарьдаг юмаа зах зээлээ хамгаалъя, энэ гаднаас ийм чанаргүй, удаан амьдардаггүй, өт хорхой дагуулсан, тэгээд ашиглалтын юм байхгүй, хуурмаг өндөр үнэтэй юмнууд орж ирээд дотоодын зах зээлийг цохичих гээд байгаа юм. Одоо манай Баянхонгор, Өмнөговь, Дорноговиор дүүрэг тарьц байгаа юм. Тэгээд ерөөсөө ургадаггүй, баахан саваа шиг юм авчраад хугалж байдаг. 


Д.Тэрбишдагва: Яамны байр суурь, Банзрагч.


Ц.Банзрагч: Энэ бол Засгийн газрын өргөн барьсан төсөлд байхгүй, яамны ажлын хэсгээс оруулаагүй, би бол ажлын хэсэг дээр Буд гишүүний концепциор өөрчилж зэмлүүлсэн. Гишүүний бүрэн эрхээр орж байгаа юман дээр  энэ бол орж байгаа гэж үзэж байна. Тийм учраас хэрэв байгаа тохиолдолд туршиж байж тарина уу гэхээс биш, би хоёр, гурван үндэслэл хэлж байгаа юм. Саяны Шийрэв зөвлөхийн ярьж байгаагаар бол био Аюулгүй байдлын хууль түүгээрээ зохицуулна. Импортыг манайх чинь худалдааны хууль болгоноор  импорт хориглох юм уу? эрх зүйн хувьд хараарай гэсэн. Энэ бол миний хувийн санал. Яагаад гэвэл би ажлын хэсэг дээр юм уу? яамны өргөн барьсан, Засгийн газрын өргөн барьсан дотор энэ концепци байгаагүй. 

Л.Гансүх: Банзрагчаа чи концепци байгаагүй гэж хэлж болно. Тэгэхдээ чи мэргэжлийн хүний хувьд чи өөрөө ямарваа нэг модыг оруулж ирэхийн тулд заавал нутагшуулж, тарималжуулсны дараа тарих ёстой гэдэг энэ зарчим өөрөө маш зөв юмаа гэдгийг чи хэлэх ёстой. Чи яагаад үүнийг хэлэхгүй байгаа юм. Яагаад энэ заалтыг оруулж байгаа вэ гэдгийг чи оруулаагүй нь хамаагүй.


Ц.Банзрагч: Буд гишүүний найруулгаар туршсаны дараа оруулна гэвэл өөр хэрэг. Наана чинь тийм найруулга байхгүй, би тайлбарлаад, танд загнуулаад гарсан.


Л.Гансүх: Ховор болон ашигтай мод сөөг нутагшуулах, тарималжуулахаар хийж байгаа туршилт судалгааны ажлаас бусад тохиолдолд  мод, сөөгний суулгац импортлохыг хориглоно. 


Р.Буд: Миний хэлсэн санаа бол Монгол оронд нутагшсан, олон жилийн туршилтаар баталгаажсан, суулгац тэр тэр юмнуудыг өөрийн дотоодын техник технологийн хувьд нутагшуулахыг дэмжинэ. Гаднаас хорих гээд байгаа бол тодорхой хугацаа заахгүй бол энэ улс гүрэн чинь эмзэглэнэ. Сүүлийн үед энэ Монгол ер нь юу болчихов? Тэр хорих чинь зөв үү? зөв бол түүнийгээ арай өөрөөр, дандаа туршилт судалгаагаар хийж, түүний дараа нутагшуулна гэсэн юмаа л хийж өгье. Тэгэхгүй та бол хатуу хорих гээд байна шүү дээ. 


Д.Тэрбишдагва: Ховор болон ашигтай мод сөөг нутагшуулах, тарималжуулахаар хийж байгаа ажлыг зөвшөөрчихөөд, нөгөөдүүлийг нь зөвшөөрөхгүй болгож, нөгөөдүүлийг нь ч гэсэн судалгаа, туршилтаар үзчих.


Л.Гансүх: энэ үг чинь танд  ийм юм ойлгогдохгүй байна уу. Туршилт, судалгаа нутагшуулж, тарималжуулж байж тэр чинь дараа нь олон нийтэд гарах ёстой. Өөрөөр хэлбэл хилийн дунд зууны бүс байгуулж байгаа юм гэсэн.  


Р.Буд: Та зөв яриад, буруу томъёолоод байна. Та хэд яриад томъёоллоо хийчих.


Л.Гансүх: Найруулгатайгаар үүнийг томъёолж оруулъя. Туршилт, судалгааны ажлаас бусад тохиолдолд шууд импортолж тарихыг хориглоно гэж бичлээ. Би тийм л юм хэлэх гээд байгаа шүү дээ. Туршилт, судалгааны ажлаар дамжуулахаас бусад шууд оруулж тариалах.


Р.Буд: Хоёр өөр юм байгаа. Тэнд мэргэжлийн улсын хэлж байгаа бол би ойлгож байна. Дотоод зах зээлээ хамгаалъя гэсэн бодлого байгаа юм байна. Хоёрдугаарт, гадны юм манайд нутагшихгүй байна, дээр нь янз бүрийн паразит дагуулж орж ирээд байна. Тэгэхээр түүнийгээ нэг томъёолоод тусад нь, ингээд дотоодынхоо зах зээл. Гурав дахь юм нь гадаадаас оруулж ирж байгааг заавал туршилт, судалгаагаар дамжуулж нутагшуул гэсэн тийм томъёоллыг хийж өгөх. Хорьж  хэрэггүй.


Л.Гансүх:  Ургамлыг мод  болгоныг турших ёстой. Өөрөөр хэлбэл туршчихаад, энэ мод болж байна гээд дараагийн модыг шууд оруулж болохгүй. Монголдоо туршчихаад, түүнээсээ гаргасан модоо  л дахиж тарь. 

Д.Тэрбишдагва: Гансүх ээ, Буд гишүүн та хоёр яг адилхан юм яриад байна. Одоо  гаднаас орж ирэх ургамлын зүйлийг хориглох биш, бүгдийг оруулж ирж туршаад тэгээд болж байна гэсэн ерөнхий томъёолол үүгээр.


Л.Гансүх: Зөвхөн туршаад болж байна биш, нутагшуулж байж.


Д.Тэрбишдагва: Тэгээд түүнийгээ л томъёолчих.


Л.Гансүх: Би томъёолсон нь, ховор болон ашигтай мод, сөөг нутагшуулах, тарималжуулахаар хийж байгаа туршилт судалгааны ажил.


Р.Буд: Томъёоллыг нь зөв болго. Шууд гадаадаас орж ирж байгаа бүтээгдэхүүнийг хорино гэвэл сүүлийн үед монголын барьж байгаа бодлого дандаа л тусгаар улс, бие дааж хөгжих гээд байгаа юм шиг.  


Д.Тэрбишдагва: Мэргэжлийн хүмүүс энэ дээр ховор болон ашигтай гэдэг чинь, ашиггүй мод сөөг гэж байдаг юм уу? энэ энийгээ жаахан ялгаж салгаад сайн томъёолоорой. Хориглоно гэсэн заалтууд дээрээ анхаараарай.


Томъёоллыг эргэж засаад оруулъя.


Дэмжье.


11-11. Баярлалаа.


Хуралдаан 11 цаг 45 минутад өндөрлөв.


Соронзон хальснаас буулгасан:


ХУРАЛДААНЫ ТЭМДЭГЛЭЛ

